
ՈՐՈՇՈՒՄ
18 դեկտեմբերի 2013 թվականի (454Ա
ք.Երևան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ 2013 ԹՎԱԿԱՆԻ ՄԱՅԻՍԻ 15-Ի (163Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ «ՌԱԵԼ ԳԷՍ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ ՆԱԽԱԶԳՈՒՇԱՑՆԵԼՈՒ ՄԱՍԻՆ
Հիմք ընդունելով «Էներգետիկայի մասին» Հայաստանի Հանրապետության օրենքի 30-րդ հոդվածի 1-ին կետը և 42-րդ հոդվածը և 
հաշվի առնելով Հայաստանի Հանրապետության հանրային ծառայությունները կարգավորող հանձնաժողովի (այսուհետ՝ Հանձնաժողով) 2013 թվականի մայիսի 15-ի (163Ա որոշման 3-րդ կետը, որի համաձայն «ՌԱԵԼ ԳԷՍ» սահմանափակ պատասխանատվությամբ ընկերությունը (այսուհետ՝ Ընկերություն) մինչև 2013 թվականի հուլիսի 15-ը Հանձնաժողով պետք է ներկայացներ Ընկերության «Եղեգիս-2» փոքր հիդրոէլեկտրակայանում էլեկտրական էներգիայի (հզորության) արտադրության նպատակով ջրօգտագործման թույլտվությունը՝ ջրառի և ջրահեռացման նիշերի ճշգրտված տարբերակով, և այն, որ Ընկերության կողմից Հանձնաժողով ներկայացված՝ էլեկտրական էներգիայի (հզորության) արտադրության նպատակով ջրօգտագործման թույլտվությամբ ջրառի և ջրահեռացման նիշերը ճշգրտված չեն՝ Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Հայաստանի Հանրապետության հանրային ծառայությունները կարգավորող հանձնաժողովի 2013 թվականի մայիսի 15-ի «ՌԱԵԼ ԳԷՍ» սահմանափակ պատասխանատվությամբ ընկերությանը «Եղեգիս-2» փոքր հիդրոէլեկտրա-կայանում էլեկտրական էներգիայի (հզորության) արտադրության լիցենզիա տրամադրելու մասին» (163Ա որոշման 2-րդ կետով հաստատված էլեկտրական էներգիայի (հզորության) արտադրության (0496 լիցենզիայի պայմանների` 

1) 6-րդ կետում «1500 կՎտ» բառերը փոխարինել «2110 կՎտ» բառերով.
2) հավելվածը շարադրել նոր խմբագրությամբ՝ համաձայն հավելվածի:

2. Հայաստանի Հանրապետության հանրային ծառայությունները կարգավորող հանձնաժողովի 2013 թվականի մայիսի 15-ի «ՌԱԵԼ ԳԷՍ» սահմանափակ պատասխանատվությամբ ընկերությանը «Եղեգիս-2» փոքր հիդրոէլեկտրա-կայանում էլեկտրական էներգիայի (հզորության) արտադրության լիցենզիա տրամադրելու մասին» (163Ա որոշման 3-րդ կետը չկատարելու համար «ՌԱԵԼ ԳԷՍ» սահմանափակ պատասխանատվությամբ ընկերությանը նախազգուշացնել:
3. «ՌԱԵԼ ԳԷՍ» սահմանափակ պատասխանատվությամբ ընկերությանը` սույն որոշումն ուժի մեջ մտնելու պահից մեկամսյա ժամկետում Հայաստանի Հանրապետության հանրային ծառայությունները կարգավորող հանձնաժողով ներկայացնել «ՌԱԵԼ ԳԷՍ» սահմանափակ պատասխանատվությամբ ընկերության «Եղեգիս-2» փոքր հիդրոէլեկտրակայանում էլեկտրական էներգիայի (հզորության) արտադրության նպատակով՝ ջրառի և ջրահեռացման նիշերի ճշգրտված տարբերակով ջրօգտագործման թույլտվությունը:
4. Սույն որոշումն ուժի մեջ է մտնում ստորագրման պահից:

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀԻ ՏԵՂԱԿԱԼ՝



 Շ. ԿԻՐԱԿՈՍՅԱՆ 
 ք. Երևան
 18 դեկտեմբերի 2013թ.
 ժամը 1600
Հավելված
Հայաստանի Հանրապետության հանրային ծառայությունները կարգավորող հանձնաժողովի 2013 թվականի դեկտեմբերի 18-ի (454Ա որոշման
Հավելված (
Հայաստանի Հանրապետության հանրային ծառայությունները կարգավորող հանձնաժողովի 2013 թվականի մայիսի 15-ի (163Ա որոշմամբ հաստատված լիցենզիայի պայմանների

ԷԼԵԿՏՐԱԿԱՆ ԷՆԵՐԳԻԱՅԻ (ՀԶՈՐՈՒԹՅԱՆ) ԱՐՏԱԴՐՈՒԹՅԱՆ ԼԻՑԵՆԶԻԱ
Լիցենզիա N0496
	տրված է
	«ՌԱԵԼ ԳԷՍ» սահմանափակ պատասխանատվությամբ ընկերությանը

	
	(լիցենզավորված ընկերության անվանումը )


«Եղեգիս-2» փոքր ՀԷԿ-ի էներգակայանքների ցուցակը

	Հիմնական սարքավորման անվանումը

և կայանային համարը
	Սարքավորման
մակնիշը
	Սարքավորման 

դրվածքային հզորությունը 
	Արտադրության
տարեթիվը

	Հիդրոտուրբին N1
Գեներատոր N1
Հիդրոտուրբին N2

Գեներատոր N2
Հիդրոտուրբին N3
Գեներատոր N3

	ՇԱ 55-Հ-45
ՍԴԿ 4-17-26-12
ՇԱ 55-Հ-45
ՍԴ 285/57-6
ՇՇ 60-6Հ-70
ՍԴԿ 4-17-26-12

	750 կՎտ
1250 կՎտ
750 կՎտ
800 կՎտ
600 կՎտ
630 կՎտ

	2012թ.
1991թ.
2012թ.
1990թ.
2012թ.
1990թ.



600.0454.18.12.13





ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ


ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ

